
"Asalaam Alaikum" (Aas-salaam-alay kum),

A madadin ni kaina, da Kungiyar ‘yan agaji ta Ofishin Jakadancin Kasar Amirka,
wadanda ke tare da mu, a wannan yammacin, muna masu farin cikin halartar
wannan walimar ta bude-bakin azumin watan Ramadan. A wannan watan,
Shugaba Obama zai ci gaba da tsohuwar al’adar nan, ta gayyatar walimar bude-
baki, a Fadar Gwamnati dake White House. Wannan bude-bakin yana yana
gagarumar ma’ana, domin yana tara Kungiyoyi, dabam daban, ba ma musulmi
kadai ba, a muhallin shugaban Kasar, domin murnar cika daya daga cikin shika-
shikan addinin Musulunci. Har ila yau, tana Karfafa dankon zumunci, da amincewa
da juna, duk tsawon shekara.

Damar da muke samu, ta hadewa da ‘yan uwanmu, musulmi, don murnar gabatar
da wannan addinin, na tunatar da mu cewa, muna daga cikin jinsin dake sadaukar
da kan ganin Nijeriya ta zama wurin zama, na gari. Wannan burin, na rayuwarmu,
cikin kwanciyar hankali da wadata, ba shi da iyaka, ga al’'ummar dake da tunani
irin na mu, a dukan fadin duniya.

Ofishin Jakadancin Amirka dake Nijeriya, na farin ciki da karramawar da
Kungiyar Al-Habibiyyah ta yi ma sa, bisa ga kafa shirin bakin tara kayayyakin
abinci, na shekaru biyu, a jere. Shirin ya fara ne, a watan Nuwambar 2005, jim
kadan bayan da Liman Fu’ad ya halarci Shirin Musayar Shugabancin Duniya, na
Kasar Amirka, game da “Harkokin Addini da A’'umma.” An bayyana min cewa,
wannan shirin wani tunanin limamin ne, yayinda ya ziyarci wata Kungiya da ake
kira, Rescue Mission, a yankin garin Salt Lake City, dake Utah, inda suka farfado
da wani gidan marasa galihu, da bayar da ayyukan yi ga masara su, da kuma bayar
da abinci ga mabuKata.

An bayar da rahoton cewa Annabi Muhammed, tsira da amince ya tabbata gare shi,
ya bayar da shawarar cewa al’'umma da bai wa juna kyaututtuka, a tsakanin
Kungiyoyin jama’a, na daga cikin abinda ya sa Allah ya ajiye mu, a doron Kasa.
AlKur’ani, mai tsarki, na cewa, "Ya ku mutane, Allah ya halicci ku, maza da mata,
ya kuma tsara ku a cikin al’'ummomi da kabilun, don ku san juna. Tabbas, mafi
adalci daga cikinku, a idanun Allah, shine wanda ya fi tsoron sa. Allah ne masani
game da komai." Sura ta 49, aya ta 13. Wadannan ba Kananan kalmomi ba ne, da



sauran addinai suka yarda da su, wanda kuma ya kamata mu ci gaba da raya su,
wajen Kara danKon zumunci, a tsakanin dukan Kungiyoyin dake Nijeriya.

A kullum Ofishin Jakadancin Amirka, na tare da musulmin Nijeriya da sauran
al’'umma, wajen inganta musayar ra’ayoyi da kuma fahimtar juna, musamman a
tsakanin matasan Nijeriya. Wannan kuma ya sanya muke tarayya da ku, a wajen
bude-bakin da karin maganar Hausawa ke cewa, “Zumunta a Kafa take”, ma’ana,
“Kyakkyawan zumunci shine hulda da juna.” Muna fata zuwanmu, nan, a yau, zai
dore ga inganta kyakkyawan zumuncin da muke da shi da Kungiyoyin musulmin
Abuja da kuma Nijeriya baki daya.

Na gode, da wannan gayyar da ku ka yi ma na, a wannan yammacin, kuma muna
fatar ma ku, "Gagarumar Rahamar Azumin Ramadan!"



